
CASE-STUDY БІЛІМ БЕРУ ТЕХНОЛОГИЯСЫН ƏЛЕУМЕТТІК 
ҚЫЗМЕТКЕРЛЕРДІ КƏСІБИ 
ДАЙЫНДАУДА ҚОЛДАНУ

Ə.Т. Омарова, 
əл-Фараби атындағы ҚазҰУ, əлеуметтану жəне əлеуметтік жұмыс 
кафедрасының аға оқытушысы, PhD докторант
А.М. Сұлтанова, 
əл-Фараби атындағы ҚазҰУ, əлеуметтану жəне əлеуметтік жұмыс 
кафедрасының оқытушысы

Қазіргі отандық жоғары білім беру жү-
йесінде оқытудың жаңа тиімді əдістерін қол-
дану белсенді жүруде. Жоғары білім беру 
жүйесіндегі оқытудың «дəріс-семинар» 
клас сикалық принципінің орнын білім бе-
рудің интерактивті («онлайн») курстар мен 
бағдарламалар, үйретуші тренингтер мен 
семинарлар, рөлдік жəне іскерлік ойындар, 
шебер-сыныптар, миға шабуыл, шынайы 
жағдайларды талдау, жобалық оқыту, т.б. 
əр түрлі жаңа стратегиялар, модельдер мен 
технологиялар ауыстыруда. 

Қазіргі жағдайда болашақ маманнан  
қандай да бір сала бойынша белгілі бір 
кə сіби білімінің болуы ғана емес, соны-
мен бірге кəсіби міндеттерді жəне əр түр-
лі жағдайлардағы қызметтерді орындау ды 
қамтамасыз ететін тəжірибелік қабі лет тер 
мен дағдылардың болуын талап еті леді. 
Білімнің тез ескіруі студентте өз де рі нің 
білімін өз бетінше тиімді дамыта, то лық-
ты ра, қайта құрылымдай алатын қа бі-
леттерді қалыптастыруды міндеттейді. Бұл 
өз бетінше қажетті ақпараттарды табуға, 
мəселелерді рационалды шешу жолдарын 
іздеуге, алынған білімді сыни талдауға 
негізделген дағдылар мен қабілеттерді қа-
лып тастыратын оқытудың белсенді əдіс тері 
мен технологиялары арқылы жүзеге асады. 
Сондай технологияға білім берудің case-
study технологиясы жатады.

Қазіргі кезеңде case-study əлеуметтік бі-
лім жүйесінде, соның ішінде əлеуметтік 
қызметкерлерді кəсіби дайындауда қол да-
ныс табуда. Əлеуметтік қызметкерлер же-
ке тұлғаларға жəне əлеуметтік топтарға 

əлеуметтік қызмет көрсетуге, əлеуметтік 
қорғауды, көмекті жəне қолдауды қам та-
масыз етуге, клиенттердің мəселелерін ше-
шуге көмектесуге, қазіргі заманғы психо-
əлеуметтік, құрылымдық жəне бағытталған 
технологияларды, заңдық жəне нормативтік 
актілерді компетентті қолдана алуға, ме-
ди циналық-əлеуметтік көмек көрсету қабі-
леттері мен дағдыларына ие болуы қажет 
маман. Сондықтан да, оқытудың белсенді 
əдістерін əлеуметтік қызметкерлерді кəсіби 
дайындауда қолдану өзекті мəселе, себебі, 
əлеуметтік қызметкерлер кəсіби білім алып 
қана қоймай, оларды қиын өмірлік си-
туа цияларға тап болған клиенттердің мə-
селелерін шешу үшін тəжірибелік əрекетте 
қолдануды үйренулері қажет. Бұл əдіс ті 
«Əлеуметтік жұмыстағы тəжірибе», «Əлеу-
меттік жұмыстағы құқықтық қамтамасыз 
ету», «Білім беру жүйесіндегі əлеуметтік 
жұмыс», «Əлеуметтік жұмыс əдістері мен 
технологиялары» жəне т.б. пəндерде қол-
дану тиімділігі жоғары.
Сase study – бұл жағдайды немесе нақ-

ты бір оқиғаны талдау, іскерлік ойын. 
Кейс-талдау əдісінің технологиясы өте қа-
рапайым. Ол шынайылықта болып кеткен 
нақты бір жағдайды белгілі бір тəртіппен 
құруға негізделеді. 

Жағдай кейс-мəтінде сипатталады, ол 
көлемі жəне бөлшектері бойынша əр түрлі 
болуы мүмкін. Студенттер əр түрлі ақпарат 
көздерін тарта отырып, кейсті зерделейді. 
Содан кейін семинарда мəселелік жағдай 
талданады – маңыздыны мəнсізден ажы-
ратып, бөліп алумен талқыланады. Кейсті 

оқығаннан кейін оның жүйелік сипатын 
беру керек, онда келтірілген фактілер, ба-
ғалар, болжамдар жəне тағы басқалармен 
өзі нің тұжырымдамасын қалыптастыру қа-
жет. Одан кейін кейсте қойылған мəселеге 
тал дау жəне шығу жолдарын іздестіру қа-
рас тырылады. Бұл талдау барысында оқы-
тушы пікірталастың модераторы болады, 
бақылайды жəне шығармашылық процесін 
дамытады. Кейс əдісінің құрылымында пі-
кірталастың, даудың, аргументацияның 
бо  луы қатысушының талдау қабілетін жат-
тық  тырады, нормаларды сақтауға жəне 
қарым-қатынас тəртібіне үйретеді. Бұл жағ-
дайда оқытушы сезімтал болуы керек, са-
бақ барысында қақтығысты шешуі немесе 
оған жол бермеуі, бір уақытта əріптестік 
пен бəсекелестік ахуалын құруы, топтың 
шығармашылық күшін белсендіруі қажет. 
Кейс-талдау əдісінің бірегейлігі сол, ол 
оқы туда бірнеше əдістерді əрекетке түсі реді 
жəне оқушыларға модельдеуді, жү йелік 
талдауды, мəселелік əдісті, ойлау экспе ри-
ментін, бейнелеу əдісін, жіктеуді жəне ойын 
əдісін қолдану арқылы таным формасы мен 
шынайылықты талдауды кешенді игеру мен 
бекітуге мүмкіндік береді.

Кейс əдісі белгілі бір принциптер жиын-
тығына сүйенеді. Олар:

1. əрбір студентке жеке бағыт, оның қа-
жеттіліктері мен оқыту стилін есепке алу, 
бұл студент туралы ақпаратты сабақ бас-
талғанға дейін жинауды білдіреді; 

2. оқытуда көп еркіндік беру (оқыту-
шы ны, пəнді, оқыту формасын, тапсырма-
лар түрлерін жəне оларды орындау тəсілін 
таңдау мүмкіндігі);

3. студенттерді тапсырмаларға қатысы 
бар көрнекілік материалдармен жеткілікті 
деңгейде қамтамасыз ету (басылымдардағы 
мақалалар, видео-, аудиокассеталар);

4. студенттерді үлкен теориялық матери-
алдармен жүктемеу, тек негізгі ережелерді 
басты назарға алу;

5. оқытушылардың студенттер кез кел-
ген уақытта жолыға алатындай қолжетімді 
болуын қамтамасыз ету;

6. студенттерде өзін-өзі басқара алу дағ-
дысын, ақпараттармен жұмыс жасай алу қа-
білетін қалыптастыру;

7. студенттердің күшті жақтарын, қабі-
леттерін дамытуға басты назар аудару.

«Кейс-стади» əдісінің сипаттамасы:
шындыққа негізделген ұйымдас тыру-- 

шылық мəселелерді қолдану;
оларды қарастыруда, басқа көзқа рас-- 

тарды анықтауда, əртүрлі көзқарастарды 
са лыстыруда, шешім қабылдауда көп адам-
дардың қатысу мүмкіндігі;

студенттердің бір-біріне бағыныш ты-- 
лық деңгейінің аздығы;

əрбірінің дұрыс жəне дұрыс емес - 
жауап қа құқығының болуы;

модератор сабақты сценарий бойын-- 
ша барлық кезеңдерінен өткізеді жəне оқу 
про цесінің эксперті, катализаторы қызметін 
атқарады.

Кейсті оларды оқыту бағдарламасында 
қолдану тиімділігін қамтамасыз ету сипат-
тамасын есепке ала отырып өңдейді [1]:

кейс оқыту мақсатына сəйкес келу 1. 
қажет;

кейс шынайы кəсіби іс-əрекетке ба-2. 
рынша жақын болу керек (шынайы оқиға 
немесе жасанды құрастырылған жағдай, 
онда шынайы материалдың бөлігі қандай да 
бір типтік мəселемен құрастырылады);

тапсырма шешім нұсқаларын іздеу 3. 
үшін əртүрлі жолдарды қолдануға мүмкін 
болатындай етіп жасалуы қажет;

кейстер жинақтылық деңгейі бойын-4. 
ша, олардағы ұсынылған ақпараттар саны 
бойынша, мəселенің қиындығы бойынша 
ерекшеленеді;

кейс материалын шынайы тəжірибедегі 5. 
өзгерістермен жаңарту керек.
Сase study əдісінің үлкен білімдік мүм-

кіндіктері бар. Əдісті қолданудағы нə ти-
желердің көптігін екі топта бөлуге болады – 
оқу нəтижелері – білімді жəне дағдыларды 
игерумен байланысты нəтижелер жəне бі-
лім берудегі нəтижелер – қатысушылардың 
өзара əрекетінде құрылған, оқудың жеке 
мақсаттарында жүзеге асқан нəтижелер.

Қандай оқиғалар əлеуметтік жұмыс зерт-
теуінің талдаулық пəні бола алады? Бұл 
зерт теу саласында оқиғалар əлеуметтік шы-
найылықтың жеке фрагменттерінен алына-
ды. Мысалы, қарт адамдардың əлеуметтік 
статусы немесе əлеуметтік қорғалғандығы 

тарихи кезеңдермен салыстыра талдана 
отырып, белгілі бір ұйымның шеңберінде 
қарастырылады. Нақты ұйымның жағдайы 
арқылы біз əлеуметтік саясаттың ерекшелігі 
мен тиімділігін ғана қарастырмаймыз, со-
нымен бірге, қазіргі қоғамдағы қарттар мə-
селесін жинақтаймыз. Мүгедек балаларға 
арналған мектеп-интернатты оқиға, жағдай 
ретінде қарастыра отырып, бір қоғамның 
мүгедектерге қалай қарайтынын көреміз. 
Мүгедектерге қатысты əлеуметтік саясатты 
қарастыра отырып, осы саладағы ресурстар 
мен кедергілерді талдаймыз.

Жоғарыда айтылғандарды қорытынды-
лай келе, case study əдісі əлеуметтік жұмыс 
мамандығының студенттеріне өткен мате-
риалды өздерінің кəсіби білімдерінің ба-
засында шығармашылықпен қабылдауға 
жəне олардың шынайы жəне мүмкін си-
туацияларға бейімделуіне үлкен мүмкіндік 
береді.. Ситуацияны талдау болашақ əлеу-
меттік қызметкерлердің кəсіби қалып та-
суына жақсы мүмкіндік беретіні өте ма-
ңызды, олардың есеюіне əсер етеді, оқуға 
де ген қызығушылығы мен жағымды моти-
ва циясын қалыптастырады.

Қолданылған əдебиеттер:

Антипова М. В. Метод кейсов (case study): методич. пособие для преподавателей. – 1. 
М.: Мариинско-Посадский филиал ФГБУ ВПО «МарГТУ», 2011, 20 с.

Баев П. А. Практикум по методике Case-study: учеб.пособие. – Иркутск: РИО НЦ 2. 
РВХ ВСНЦ СО РАМН, 2008.

Қазақстан Республикасының 2015 
жылға дейінгі білім беруді дамыту 
тұжырымдамасының жобасында: «Жоғары 
білімді дамытудың негізігі үрдісі мамандар 
даярлау сапасын арттыру, қарқынды ғылыми-
зерттеу қызметімен ықпалдастырылған 
инновациялық білімді дамыту, жоғары оқу 
орындары зерттеулерінің əлеуметтік сала 
мен экономиканың қажеттіліктерімен тығыз 
байланысы, білім беру жəне ақпараттық 
технологияларды жетілдіру болып табы-
лады» – деп көрсетілгендей, қазіргі білім 
беру саласындағы бас ты мəселе əлеуметтік-
педагогикалық ұйым дастыру тұрғысынан 
білім мазмұнына, жаңалық енгізудің тиімді 
жаңа əдістерін іздестіру мен оларды жүзеге 
асыру қажет [1].

Нұрсұлтан Назарбаев отандық білім 
жүйесін бəсекеге бейімдеп құру жөнінде 
нақты тапсырма беріп, ұлттың өресі білім 
нəрімен сусынданғанда ғана өсетінін, білім 
сапасын халықаралық дəрежеге көтеру мен 
əлемдік білім тайталасында дамыған мемле-
кеттермен деңгейлес болу мə селесін үнемі 
ескертеді. Тарихи даталарды еске сақтау 
– тарих пəнінде өте күрделі мəселелердің 
бірі. Оқушыларға тарихи даталарды 
ұғынықты жəне ұзақ есте сақтау үшін та-
рих пəнінің мұғалімдері бірнеше əдістер 
мен тəсілдерді қолдану қажет. Тарих пəнін 
оқытудың əдістамасында тарихи даталарды 
есте сақтау əдістері теориялық тұрғыдан да, 
практикада да əлі күнге дейін зерттелме-
ген. Тарихи даталарды есте сақтау оқушы 
үшін күрде лі, нəтижесінде тарих пəніне де-


